
Tað eru nøkur, ið eru fødd við 
bensini í blóðnum, og nógva 
staðni verður hetta dyrka 
og íðka sum ítróttagrein 
burturav. Tíverri hava vit 
ikki umstøður fyri tess her 
heima, hóast landslagið er 
vælegnað tá hugsað verð­
ur um lendiskoyring. Tey 
sleppa ikki at royna sínar 
dygdir á kross ella á 4 hjólað­
um motorsúkklum, tí hetta 
er forboðið í almennu ferðsl­
uni. 

Føroya MC felag hevur 
roynt at hjúkla um umstøð­
urnar, og lænir eitt øki við 
Oyggjarvegin, frá komm­

ununi, fyri at menna lendis­
koyringina. Økið er alt ov 
lítið og møguleikarnir av­
markaðir. Kommunan eigur 
at seta eitt nógv størri økið 
av, og geva MC felagnum 
ræðisrætt yvir økinum – eitt 
nú, sum vit hava sæð við 
skótaøkinum í Havnadali – 
soleiðis at tey sjálvi fáa gjørt 
av hvussu lendið best verður 
skipað og gagnnýtt til enda­
málið.

Íløgan er ikki stór, men 
krevur bert, at kommunan 
gevur MC felagnum ræðis­
rætt yvir økið, og játtar teim­
um nakrar krónur soleiðis at 

tey fáa gjørt banan til.
MC Felgaði skipar eisini 

javnan fyri kappingum í 
“Road Race”, har luttakararnir 
koyra um kapp við prutlum. 
Tíverri tykist tað, sum tað 
ikki er pláss fyri hesi ítrótt­
argrein í Tórshavnar Komm­
unu. Tá kappingarnar verða 
fyriskipaðar má leitast út um 
Tórshavn, fyri at fáa loyvi 
at nýta eitt økið til kapp­
koyringina. Tað er undir alt 
lágmark at størsta komm­
una í landinum ikki kann 
hýsa hesum fólkunum. Tað 
kostar kommununi einki 

tí, sum oftast verður koyrt 
á havnaløgum. Tískil skal 
eingin íløga til, bert vælvild 
frá kommununi.

Slíkur bani skapar trivna 
og opnar møguleikan fyri 
nýggjum ítróttargreinum. 
Umframt tað skapar tryggari 
ferðslu, tá borgararnir við 
bensini í blóðinum, fáa 
umstøður at koyra undir 
skipaðu viðurskiftum við 
Oyggjarvegin, ístaðin fyri á 
Havnargøtum!

Eitt avgerandi stig er nú 
tikið í einum drúgvum 
máli í Tórshavnar 
kommunu seinastu bý­
ráðssetuna. Málið er av 
ymsum orsøkum seinkað 
um eitt ár, eitt nú av við­
gerð hjá friðingarmynd­
ugleikum, men nú er 
komið hagar til, at farast 
kann av álvara undir at  
projektera Musikkskúl­
an.

Tórshavnar kommuna 
hevur júst undirskrivað 
sáttmálar við teir 
ráðgevarar, sum skula 
luttaka í projekteringini. 
Á odda fyri liðnum er 
arkitektavirkið Kontrast 
hjá Mayfinni Norðoy, sum 
hevur teknað uppskotið 
til Musikkskúlan, ið skal 
byggjast á fløtuni eystan 
fyri Norðurlandahúsið.

Aðrir ráðgevar í toym­
inum eru Landsbyggi­
felagið, HMP Consult og 
SMJ Consult. Projek-ter­
ingin verður liðug hálvan 
september næsta ár, og 
arbeiðið at byggja sjálvan 
skúlan verður boðið út 
um eitt lítið ár.

Nýggi Musikkskúlin 
verður um 2000 fermet­
rar til støddar. Í núver­
andi hølum hevur Tórs­
havnar Musikkskúli 
einar 700 fermetrar 
tøkar.  Musikkskúlin  
verður í tveimum bygn­

ingum. Í  tí størra verða 
frálæruhølini, felags høli 
og høli til umsiting. 

Tann minni bygning­
urin verður eitt orkestur-
høli, har stór og smá kór 
og orkestur kunna venja 
og hava framførslur. 
Einar 12 mió kr eru tøkar 
til byggingina árið 2013 
út.

Tórshavnar kommuna 
væntar sær nógv av 
nýggja musikkskúlanum, 
og arkitekturin Mayfinn 
Norðoy ivast ikki í, at 
byggiætlanin verður 
eitt gott vørumerki hjá 
hansara felag tey kom­
andi árini.

Sama arkitektafelag 
arbeiðir við at byggja 
Reinsaríið í Tórsgøtu um 
til spælistað fyri tón­
leikarar. Har er so gott 
sum klárt at fara undir 
arbeiðið, og býráðið hev­
ur játtað um 5 mió kr til 
endamálið. 

Á Reinsarínum verð­
ur fyri ein part latið 
upp millum niðastu og 
næstniðastu hædd, so 
tónleikurin ljómar betur 
í húsinum, har lágt er 
millum loft og gólv í 
hvørjari hædd sær.

Tónleikarar í Havn 
hava í áravís longst spæli­
staðnum, sum verður 
innrættað í sjálvari býar­
ins mentunargøtu. 

Musikk­
skúlin og 
Reinsaríið 
í gongd

Jógvan Arge
formaður í mentamálanevnd 
Tórshavnar býráðs

Miðbýurin skal mennast og 
lív skal koma aftur í býin. 
Tað er eitt av høvuðsmál­
um Fólkafloksins til býráðs­
valið. 

Vit vilja aftur hava nógv 
fólk at trívast í miðbýnum 
bæði í arbeiðstíð og aftaná, 

gerandisdagar sum viku­
skifti.

Nógv góð hugskot eru 
um, hvussu miðbýurin kann 
lyftast upp til at gerast ein 
lívligari miðdepil í høvuðs­
staðnum. Millum annað hev­
ur Hans Mortensen lagt fram 

eina frálíka miðbýarætlan.
Vit vilja at gongd verður 

sett á arbeiðið skjótast tilber 
og ynskja at raðfesta menn­
ingina av miðbýnum høgt á 
íløguætlanini.

Hetta vil Fólkaflokkurin. 
Tey, sum halda at miðbýur­

in hevur uppiborið aftur at 
gerast miðdepil í høvuðsstað­
num eiga tí at stuðla Fólka­
flokkinum til býráðsvalið.
Vinarliga

Fólkaflokkurin í Havn

Fólkaflokkurin:
Miðbýurin skal mennast

Fólkaflokkurin í Havn

Bensin í blóðinum?

Rói B. Poulsen
Kommunuvalevni 
fyri Fólkaflokkin

www.sosialurin.fo


